UNE SCUELE CUINTRI DI NO

La scuele e jé sinpri stade la claf par svea un popul o par fini
di indurmidilu. I granc’ benefators de umanitat e an doprade la jeve
de istruzion par creva lis cjadenis spirituals, culturals e economichis
de int, fasint l'uniche rivoluzion che merete fate. I granc’ delincuenz,
seti séngui seti istituzions, ancje |6r e an capide l'inpuartance de
istruzion, dineanle o dopranle sicu instrumentum regni, mieg di podé
te vore diaboliche di copa un popul tal so spirt, te so culture e tal so
tacuin.

I Staz di cumoO, modernos a cjacaris e tradizionalisc’ te
tristerie, no vuelin int che resoni ma che ubidissi, bogns galopins e
pipinoz di faju bald come l'ors. E la scuele e jé la lor fabriche di
sotans o di stupiz.

L'Italie no je lafé no difarent ne mibér. Se la scuele taliane no
funzione in pusitif, tal cjonca lis lidris culturals dai fruz e dai zovins e
va di cane. Cuanch’a varan pierd(t |'orientament di fonde, a podaran
menaju di ce bande ch’a volaran; par 16r ur semeara sinpri di la de
bande juste.

O ripuartin alore doi tocs avonde clars su l'inpuartance de
scuele e de lenghe materne tal fa cressi o tal copa I'anime di un canai
e di un popul.

Ju dedichin al Proveditor e a dute la so conclave, che no an di
vé propit capit nuje di pedagogje, ai mestris ignoranz o vend{z, ai
gjenitors cence dignitat e cence cjaf. E, in memorie, a duc’ i furlans
vitimis de scuele taliane.

SCUELE MATERNE

«La cuistion de scuele materne e je une cuistion di fonde. La
scuele materne tune lenghe foreste (tal nestri cas il talian, n. d. r.) e
jé une agression e une violence sul frut e a po puartdj prejudissi sun
dut il so svilup e il so ecuilibri psichic, ruvinanlu par in vite. No dome
e sbreghe vie il canai di dut ce ch’al & par lui anbient di famée, ma
ancje chel tic ch’al a inparat sui gendi de mari e ch’ai tache apene
apene a bragajalu te stesse lenghe che lu a sint(t, al ven frucgat di
fonde fQr, e l'ortut che cresseve la plantute al devente un cjanp
fiscat. Scuelis dal gjenar a son «maternis» dome par incontrar. E
chest al e il sisteme che i Staz a doprin normalmentri par svinidri lis
lenghis popolars. Par copa une plante nond’e€ miec plui sigdr che
cjongaj lis lidris».



(G. Héraud, Popoli e lingue d’Europa, Ferro ed. MI, pp. 88-89).

LA LENGHE

«Ce lenghe cjacarial? — j domande Gramsci a so s(r Taresine
biel resonant su cem{t ch’a tirin su il nevodut Franco. — O vuei spera
mo che lu lassareis feveld par sardegn(l e no lu lanbicareis par chest.
JO o ai sbalgjat a no lassd che Edmea, di frute, a fevelas par
sardegndl. E chest j a dat danp te so formazion inteletual e j a met(t
uso un cjamesot di fuarce ae so fantasie. No tu as di fa falopis dal
gjenar cui tiei fruz. Intant il sardegnidl nol & un dialet ma une lenghe
par cont so, ancje se nol a granc’ lusors di leterature, e po’ al € ben
che i fruz a inparin plui lenghis, s’al e pussibil. Il talian che ur
insegnais vuatris e jeé une lenghe puare, mucule, cun chés cuatri
peraulis ch’o doprais fra di vuatris, infantil. Il canai nol vara un contat
cul ambient atér di se e tal ultin al capissara doi m{iz di fevela ma nol
vara inparade nissune lenghe: un mat talian par cuanch’al scugnara
cjacara cun vuatris e un m(t sardegn(l, a tocs e a bacons, par tabaja
cun cheétris fruz e cu la int che s’intive pe strade o in place. Ti
racomandi di c(r: no sta fa un sbalgjo di che sorte! Lasse che i tiei
fruz a supin dut il savé sardegn(l («sardismo») ch’a vuelin e ch’a si
svilupin spontaneamentri tal anbient naturdl ch’a son nass(iz. No ur
puartara prejudissi cuanch’a saran granc’; ansit».

(A. Gramsci, Lettere dal carcere, Einaudi TO 1971 p. 38).
(n.: o vin doprat «sardegn(l» par «sardo» parceche par furlan
si dis cussi).

